
Suliffeqarfissuit immikkoortortallit, suliffeqaefissuarni piginnittut aajangersimasumillu ingerlatsi-

viusut akornanni nakkutigisaasumiknussuisarnerit akiinik aalajangersaasarnerit pillugit malitas-

sat nalilersoqqissaaqqullugit inerneralu UKA2019-mi agguaateqqullugu Naalakkersuisut 

peqquneqarnissaannik Inatsisartut aalajangiiffigisassaannik siunnersuut (”transfer-pricing”). Ma-

tumani siunertarineqarpoq akileraartarnikkut pilersaarutipalaalersorsinnaanerit pinngitsoortin-

niarlugit malitassat sukateriffigineqarsinnaanerat, taassumalu ataani ulluinnarni ingerlatsinerit 

ataqqineqarnissaat. 

 (Aleqa Hammond, Nunatta Qitornai) 

 

Siunnersuuteqartup qaqitaa assut soqutiginaateqarpoq. Ingerlatsiviit angisuut ullutsinni qanoq in-

gerlatsinerat aallaavigalugu inuiaqatigiinni iluanaarutissaq ajunaarutissarluunniit annertooq nassa-

tarisarpaat, aaliangiisimanertik ingerlatseriaasertillugu peqqutigalugu.  Ukiorpaalunngortuni 

ilisimavarput siunnersuuteqartup qaqitaa oqaluuserineqartuartartoq aammalu inatsisartuni ilaa-

sortaasarsimasut ukiorpaalunni piffissap ilaanni tamanna quleqatarpiaq qaqittaraat.  

 

Akileraarutitigut inuiaqatigiit iluaqutisissatta tamakkiisut qulakkeernissaat tamatta qulakkeerniaga-

ssaraarput aammalu sulissutigiuassallugu aamma ingerlatsiviit inuiaqatigiit pigisai aamma ilua-

naarutitigut annerpaaq qulakkeerniarlugu innuttaasut peqataaffigisinnaasaannik aaliangersaassal-

lutik pissarsiassaq annerpaaq qulakkeerinneqataaffigissallugu.  

 

Siunnersuut naalakkersuisunit tapersersornartinneqarpoq, taamaattorli taama isikkoqartillugu 

akeruineqartussatut inassutiginagu. Naaperiuteqarnerup tunngavilersuutaa paasisinnaalluarpavut 

allannguutissatullu siunnersuutigineqartoq paasilluarlugu tamanna ilalerumavarput inassuti-

galugulu siunnersuut ataatsimiititaliamut ingerlateqqinneqassasoq.  

 

 


